Vinnuhópur um efnisorðasamvinnu í landskerfi bókasafna


1. fundur vinnuhóps um efnisorðasamvinnu í Landskerfi bókasafna hf haldinn í Borgarbókasafni v/Tryggvagötu miðvikudaginn 26. júní 2002 kl. 10 – 12.

Mættir: Elísabet Halldórsdóttir, Borgarbókasafni, Þóra Kristín Sigvaldadóttir, Tækniháskóla Íslands; Margrét Björnsdóttir, Skólasafnamiðstöð Reykjavíkurborgar; Guðný Ragnarsdóttir, Upplýsingaþjónustu Alþingis, Ragna Steinarsdóttir, vinnuhópi um sérefnislykla og Hulda Björk Þorkelsdóttir, Bókasafni Reykjanesbæjar. 

Auður Gestsdóttir, Landsbókasafni Íslands – Háskólabókasafni og Þórdís T. Þórarinsdóttir, Menntaskólanum við Sund boðuðu forföll.

1. Verksvið.

Nokkrir bókasafns- og upplýsingafræðingar frá hinum ýmsu safnategundum voru kallaðir saman í  framhaldi af lokuðu málþingi sem Menntamálaráðuneytið boðaði til um faglegt samstarf  bókasafna og Landskerfis bókasafna hf í vinnuhóp til að fjalla um efnisorðasamvinnu í landskerfi bókasafna, hér eftir skammstafað Lb.

Verksvið hópsins er þrískipt:

· Þarfagreining og kostnaðarmat.

· Ytri skipulagsmál s.s. hlutverk landskerfis annars vegar og bókasafnanna hins vegar, hlutverk menntamálaráðuneytisins, faglegt forystuhlutverk hjá Lb eða Landsbókasafni Íslands - Háskólabókasafni?

· Innra skipulag, þ.e. stefnumótun og verklagsreglur um allt sem viðkemur efnisorðagjöf  í landskerfinu.

2. Efnisorðalykill/efnisorðagjöf

Rætt vítt og breytt um efnisorðagjöf, efnisorðalykla, stigveldi kerfisbundinna efnisorðalykla, val efnisorða og mismunandi þarfir ólíkra hópa.

Fram kom að Menntamálaráðuneytið hefur ákveðið að kaupa höfundarréttinn að Kerfisbundnum efnisorðalykli ML og ÞTÞ. Nefndarmenn sammála um að byggja á því sem til er og óska eftir verklagsreglum um efnisorðagjöf frá söfnum landsins á SKRUDDU.  Elísabet tók að sér að hafa samband við Hildi Gunnlaugsdóttur á Lbs-Hbs til að kanna hvaða möguleikar eru í boði í MARC-sniði hvað varðar form.

3. Næsti fundur verður haldinn fimmtudaginn 4. júlí kl. 10-12 í  Borgarbókasafni v/Tryggvagötu. Þá verður rætt um þarfagreininguna og nefndarmönnum falið að ígrunda málið næstu daga, leita að fyrirmyndum og koma með hugmyndir á fundinn.

Hulda Björk Þorkelsdóttir ritaði fundargerð.

